
1.	אוּנְטֶער'ן בְּלוֹי'ן הִימְל / רוּהִיג אָן קֵיין טוּהמְל,
פָארְט זִיךְ אַ שִׁיפֶעלֶע אַ מָאהְל /
פוּן קוֹבְנָה קֵיין אֶרֶץ יִשְׂרָאֵל.
ר' יְשַׁעיֶ' / פוּן דִי חַבְרַיָּא,
מִיט צְוַוי קִינְדֶערְלֶעךְ שׁלוֹימֶ'לֶע אוּן לֵאָה.
זַיין רַבִּי'צְן גֶעפָארְן פָאר אוֹיס / טְרֶעפְן פַאר זֵיי אַ הוֹיז /
אוּן יִשּׁוּב הַיָּשָׁן זִיךְ זַיין מִשְׁתַּקֵּעַ.

1.	דִי שִׁיפֶעלֶע דִי קְלֵיינֶע / אוּנְטֶער דִי זוּן דִי שֵׁיינֶע, 
שׁוֹין אַ דּוֹרֶךְ רוֹב וֶועג כִּמְעַט /
מְ'קוּמְט שׁוֹין אָן אוּן אַ קָארְצֶע צַייט.
פְּלוּצְלִינְג אַ שְׁטָארֶעם אַ גֶעזוּנְטֶע'ן /
שְׁרֶעקְלֶעכֶע שְׁטַארְקֶע ווּאוּנְטְ'ן /
דִי קְלֵיין שִׁיפְל הֵייבְּט אָן אַן צוּ זִינְקֶען.
דִי שִׁיף צוּשְׁפַּאלְט זִיךְ אוֹיף צְוַוי / אַ יֶערְמֶעלִיךְ גֶעשְׁרֵיי /
מֶענְטְשְׁן הֵייבְּן אָן זִיךְ דֶערְטְרִינְקֶען.

2.	ר' יְשַׁעיֶ' לָאזְט אָפְּ אַלֶעס דִינְק /  
חַאפְּט דִי קִינְדֶערְלֶעךְ שְׁנֶעל פְלוּנְק, 
אוּן גְרוֹיסְ'ן יַם מִיט זֵיי עֶר גֶעט אַ שְׁפְּרִינְג /
מִיט בֵּיידֶע קִינְדֶער שְׁוִוימֶען אִיז נִישְׁט גְרִינְג.
ווּאוּנְטְ'ן אַרוּם אוּן אַרוּם / כְוַואלְיֶעס אוּמֶעטוּם /
שְׁרֵייט אוּן וֵויינְט קְרָאתִיךָ מִמַּעֲמַקִּים.

2.	בַּיי יֶעדֶע כְוַואל עֶר טִינְקְט זִיךְ /
דִי וַואסֶער אוּן מוֹיל שְׁוִוימְט זִיךְ,
עֶר זָאגְט שׁוֹין וִדּוּי אֵיידֶער עֶר זִינְקְט זִיךְ /
צוּזַאמֶען מִיט דִי קִינְדֶער בַּאלְד עֶר דֶערְטְרִינְקְט זִיךְ.
אָבֶּער דִי מַחֲשָׁבָה לוֹיפְט גֶעשְׁוִוינְד /
אֶפְשָׁר רַאטֶעוֶוע אִיךְ חָאטְשׁ אֵיין קִינְד /
סְ'אִיז אַ שְׁוֶוערֶע הַחְלָטָה אָבֶּער עֶר צְוִוינְגְט זִיךְ.


2.	מִיט טְרֶערֶעלֶעךְ אָן אַ שִׁיעוּר / זָאגְט עֶר וֶוער אִיז פְרִיעֶר,
אוּן גְּמָרָא שְׁטֵייט אַז קוֹדֵם אִיז אַ זוּהְן /
וַוייל אַ יוּנְגְל הָאט מֶער מִצְווֹת צוּ טוּהן. 
לֵאָה'לֶה זָאגְט נַעֲשֶׂה וְנִשְׁמָע /
טַאטֶע לֵיינְט מִיט מִיר קְרִיאַת שְׁמַע /
שְׁמַע יִשְׂרָאֵל ד' אֱלֹקֵינוּ ד' אֶחָד.

3.	עֶר לָאזְט דִי טָאכְטֶערְ'ל אָפְּ /
זִי גְלִיטְשׁ זִיךְ צוּבִּיסְלֶעךְ אַרָאפְּ /
זִי צִיטֶערְט צוּ בְּלַייבְּן אוּן דִי קַאלְטְן יַם אַלֵיין.
עֶר וֵיינְט מִיט אִיהר מִיט / סְ'אִיז אַ שְׁוֶוערֶע מִינוּט /
שׁוֹין דִי לֶעצְטֶע פִינְגֶער זִי פַאלְט בַּאלְד אוּן וַואסֶער אַרֵיין.

2.	זִי גֶעט אַ שְׁרֵיי טַאטֶע! / לִיבֶּער טַאטֶע! /
	וִוי קֶענְסְטוּ מִיר אִיבֶּער לָאזְן דָּא /
	רַאטֶעוֶוע מִיךְ אוֹיכְט טַאטֶע'נְיוּ.
	פוּן אִיהר גֶעשְׁרֵיי טַאטֶע / לָאז מִיר נִישְׁט פַאלְן לְמַטָּה /
	בַּאקוּמְט עֶר כֹּחַ בְּהַאי שַׁעְתָּא.
3.	וֶוען עֶר אִיז גֶעוָוארְן שְׁוַואךְ / זִיךְ דֶערְמַאנְט גְלַייךְ /
	דִי טִיפֶע גֶעשְׁרֵיי טַאטֶע!
	דָאס הָאט אִיהְם דִי כֹּחַ גֶעגֶעבְּן / צוּ רַאטֶעוֶוען זֵייעֶר לֶעבְּן /
	אוֹיף קֵיין אֵיין קִינְד נִישְׁט צוּ זַיין מְוַתֵּר.

2.	מְ'אִיז אָנְגֶעקוּמֶען צוּם בְּרֶעק / ר' יְשַׁעיֶ' פַאלְט אַוֶועק,
	דִי קִינְדֶער כַאפְּן אַ שְׁרֶעק / זֵיי פְּרוּבְ'ן אִיהְם גֶעבְּ'ן אַ וֶועק.
	עֶר לִיגְט דָארְט מִיט חַלָּשׁוֹת / דִי קִינְדֶער פוּל מִיט חֲשָׁשׁוֹת /
	סִי זֶעט זֵיי אוֹיס סַכָּנַת נְפָשׁוֹת.

3.	עֶנְדְלִיךְ עֶר עֶפְנְט דִי אוֹיגְן / לֵאָה'לֶה שְׁטֵייט גֶעבּוֹיגְן /
	זִי נֶעמְט אִיהְם אַרוּם אוּן זָאגְט יִישַׁר כֹּחַ,
	ר' יְשַׁעיֶ' זָאגְט נֵיין / הָאסְט זִיךְ גֶערַאטֶעוֶועט אַלֵיין /
	מִיט דֶעם וָואס דּוּ הָאסְט גֶעשְׁרִיגְן טַאטֶע! הוֹיעֶךְ.



מוסר השכל:

1.	ר' יְשַׁעיֶ' בַּרְדַקִי גִיט אִיבֶּער /
	דֶערְצֵיילְט עֶס פַארְן צִבּוּר,
	זָאגְט זֵיי בָּנִים אַתֶּם לַד' /
	חִיבָּה יְתֵירָה נוֹדַעַת לָהֶם.
	עֶר וִויל אוּנְז אַלֶעס גֶעבְּן /
	פוּל שֶׁפַע אַ גַאנְץ לֶעבְּן /
	דֶער טַאטֶע אוּן הִימְל אִיז דֶעךְ אַ כָּל יָכוֹל.
	צוּר יְלָדְךָ תֶּשִׁי / דִי עֲווֹנוֹת נֶעמֶען כֹּחַ פְלִינְק /
	עֶר וֶוערְט פוּן דֶעם שְׁוַואךְ כַּבְיָכוֹל.


2.	אָבֶּער אַז מִשְּׁרֵייט טַאטֶע! / לִיבֶּער טַאטֶע!
	הֶעלְף מִיר אוּן דֶעֶה שָׁעָה / אִיךְ בֶּעט דִּיר אוֹיכְט טַאטֶע'נְיוּ!
	פוּן דֶעם גֶעשְׁרֵיי טַאטֶע / לָאז מִיךְ נִישְׁט פַאלְן לְמַטָּה /
	בַּאקוּמְט כַּבְיָכוֹל כֹּחַ בְּהַאי שַׁעְתָּא.

3.	גְרוֹיס אִיז דִי כֹּחַ אַ תְּפִלָּה / דָאס הָאט אַ שְׁטַארְקֶע סְגוּלָה /
	דִי טִיפֶע גֶעשְׁרֵיי טַאטֶע!
	דָאס גֶעשְׁרֵיי גֵייט הוֹיעֶךְ / גִיט פַארְן כַּבְיָכוֹל כֹּחַ /
	אוֹיף קֵיין אֵיין קִינְד נִישְׁט צוּ זַיין מְוַתֵּר.

